
ТАЛАБА-ЁШЛАРНИ КАСБГА (ТАДБИРКОРЛИК КЎНИКМАСИНИ
ШАКЛЛАНТИРИШ АСОСИДА) ЙЎНАЛТИРИШДА ҲАРАКАТЛАР
СТРАТЕГИЯСИНИ ЎРГАНИШНИНГ АҲАМИЯТИ
Ҳақимов Назар Ҳакимович
Плеханов номидаги Россия давлат иқтисодиёт университети
Тошкент филиали профессори, фалсафа фанлари доктори
Ғаниев Баҳодиржон Содиқжонович
Фарғона давлат университети Фуқаролик жамияти
кафедраси мудири, фалсафа доктори (PhD)
Аннотация: Мақолада мамлакатимизда амалга оширилаётган ҳаракатлар
стратегиясини олий ўқув юртларида, юқори малакали кадрлар тайёрлаш жараёнида
ўрганишнинг назарий, амалий аҳамияти тадқиқ қилинган. Ушбу жараённинг малакали
кадрларнинг маънавий, ахлоқий, иқтисодий, сиёсий маданиятини юксалтиришдаги
аҳамияти таъкидланган. Муаллиф ҳаракатлар стратегиясини мустақил ўрганишнинг
бўлажак мутахассисларда мамлакатимизда амалга оширилаётган ислоҳатларнинг туб
мазмунини, мақсадларини ва амалга ошириш механизмларини англашда, уларнинг
ислоҳотлардаги фаоллигини оширишдаги ўрнига эътибор қаратган.
Калит сўзлар: кадрлар, университет, таълим, ҳаракатлар стратегияси, янги
ривожланиш босқичи, фуқоралик жамияти, олий ўқув юрти.
РОЛЬ ИЗУЧЕНИЯ СТРАТЕГИИ ДЕЙСТВИЙ В ВЫБОРЕ
ПРОФЕССИОНАЛЬНОГО НАПРАВЛЕНИЯ (С УЧЁТОМ ФОРМИРОВАНИЯ
ПРЕДПРИНИМАТЕЛЬСКИХ КАЧЕСТ) У СТУДЕНЧЕСКОЙ МОЛОДЁЖИ
Хакимов Назар Хакимович
Профессор Ташкетского филиала Российского государственного Экономического
университета имени Плеханова, доктор филасофских наук
Ганиев Баходыржан Содыкжанович
Ферганский государственный университет заведующий кафедрой Гражданского
общества, доктор философии (PhD)
Аннотация: В статье рассматривается роль изучения стратегии действий в
системе высшего образования, которая занимает важное место в процессе подготовки
высококвалифицированных кадров. Подчеркивается, ее роль в формировании нравственной,
духовной, экономической и политической культуры у будущих специалистов. Автор
уделяет внимание вопросу о необходимости самостоятельного изучения основных
положений стратегии действий, который помогает молодым кадрам в осознании цели и
задачи демократических реформ в стране.
Ключевые слова: кадры, университет, образование, стратегия действий, новый
этап развития, гражданское общество, высшее учебное заведение.

Abstract: the article considers the role of studying the strategy of actions in the system of
higher education, which occupies an important place in the process of training highly qualified
personnel. Its role in the formation of moral, spiritual, economic and political culture of future
specialists is emphasized. The author pays attention to the need for self-study of the main provisions
of the action strategy, which helps young professionals in understanding the goals and objectives of
democratic reforms in the country.
Keywords: personnel, University, education, action strategy, new stage of development,
civil society, higher education institution.
Ўзбекистон Республикасининг жадал ривожланиши, яқин келажакда
ривожланган демократик мамлакатлар орасидан ўзининг муносиб ўрнини
эгаллашида ва айниқса олиб борилаётган инновацион мазмундаги демократик
ислоҳатларнинг амалга ошишида юқори малакали кадрлар (тадбиркорлик
кўникмаларига эга - Б.Ғ.) муҳим ўрин эгаллайди. Олий таълимдаги ислоҳатларнинг
асосий мақсади, жадал олиб борилаётган инновацион йўналишдаги ижобий
ўзгаришларнинг асосий қисми бўлажак кадрларнинг илмий, маънавий, маърифий,
ахлоқий, ижтимоий, иқтисодий, сиёсий
маданиятини янада юксалтиришга
қаратилгандир. Ўзбекистон республикасини янада ривожлантириш ҳаракатлар
стратегиясида мамлакатимизда “хавфсизлик, миллатлараро тотувлик ва диний
бағрикенгликни таъминлаш, чуқур ўйланган, ўзаро манфаатли ва амалий руҳдаги
ташқи сиёсат юритишга йўналтирилган давлатимиз мустақиллиги ва
суверенитетини
мустаҳкамлаш,
Ўзбекистоннинг
ён-атрофида
хавфсизлик,
барқарорлик ва аҳил қўшничилик муҳитини шакллантириш, мамлакатимизнинг
халқаро нуфузини мустаҳкамлаш” [1.1.] жамиятдаги муҳим вазифа сифатида
белгиланган. Давлатимиз миқёсидаги фуқоралик жамияти ривожланиши
шароитидаги вазифаларнинг ижросини таъминлаш, асосан юқори малакали,
кадрлар корпусининг университетлардаги тайёрланиш жараёни билан узвий
боғлиқдир. Ушбу жараён малакали бакалаврлар ва магистрлардан жамиятда содир
бўлаётган, яъни давлат ва жамият қурилишининг такомиллаштириши, инсон
ҳуқуқлариининг таъминланиши ва суд-ҳуқуқ тизиминида содир бўлаётган
ислоҳатлар моҳиятини англаши, иқтисодиётнинг муттасил ривожланиши ва унинг
либераллаштирилишини чуқур билиши заруриятини вужудга келтирди.
Шунингдек ҳаракатлар стратегиясида мамлакатимизда ижтимоий-иқтисодий
соҳанинг янада ривожлантириш, унинг жамият ривожланишидаги - янги давр
талабларидан келиб чиқиб модернизациялаш, кўпроқ инсон манфаатларига хизмат
қилиши вазифаси ҳам белгилаб қўйилган. Таъкидлаш лозимки, ижтимоийиқтисодий соҳага бундай эътибор, фуқоралик жамияти ривожланиши шароитида

ҳар бир инсоннинг ислоҳатлардаги фаоллиги, унинг юксак маданий савияси,
билимлилик даражаси, маънавий дунёсининг юксаклигига боғлиқдир. Шунинг учун
ҳам мамлакатимиз раҳбарининг таклифига биноан, ёшлар орасида китобхонликга
алоҳида эътибор берилди. Ёшларнинг бадиий, илмий, оммабоп китобларни ўқиш,
мустақил ўрганишлари учун барча шароит яратилди. Китобларни харид қилиш,
ахборот ресурслари марказларига етказиб бериш учун, бозор иқтисодиёти
шароитида шаклланган кўпмулкчиликдан самарали фойдаланилди. Жамият
ривожида муҳим аҳамият касб этаётган хусусий мулк имкониятларидан ҳам кенг
фойдаланиб келинмоқда. Ҳаракатлар стратегиясининг тарихий аҳамияти шундан
иборатки, ушбу ҳужжатда мамлакатимизда тинчликни сақлаш, миллатлараро
тотувлик, диний бағрикенглик-толерантликнинг жамият тараққиётидаги ўрни
алоҳида таъкидланган. Мамлакат тараққиётида, айниқса унинг ташқи иқтисодий,
маданий алоқаларининг кенгайиши устивор аҳамият касб этади. Шунингдек ушбу
жараён қўшни давлатлар халқлари билан дўстона муносбатларни мунтазам сақлаш,
кенгайтириш жараёнида асосий роль ўйнайди. Глобаллашув жараёнлари тобора
чуқурлашиб бораётган, халқаро тероризмга қарши кураш кенгайаётган шароитда
турли динлар орасидаги толерант муносбатларнинг мустаҳкамланиши, жамият
қаърида содир бўлаётган, чуқурлашаётган ислоҳатлар кесимда муҳим ўрин
эгаллайди. Муаммонинг ўзига хос хусусияти шундан иборатки, ушбу муаммолар
жамият ижтимоий-иқтисодий ва маданий тараққиёти учун хизмат қилишга бел
боғлаган, мутахислигидан қатъий назар, ҳар бир ёш кадрга тегишлидар. Ўзбекистон
Республикаси Президенти қайд қилганидек, “Ҳозирги кунда кўпмиллатли халқимиз
мамлакатимизда қабул қилинган Харакатлар стратегиясида белгилаб берилган
устувор мақсад ва вазифаларни амалга ошириш йўлида баҳамжиҳат бўлиб, қатият
ва фидойилик билан меҳнат қилмоқда.”[1.2.]. Шу мунособат билан қайд этиш
лозимки, ҳарактлар стратегиясидаги эътироф этилган бундай вазифалар малакали
кадрлардан жамиятда фаоллик, юқори ижтимоий-иқтисодий ва сиёсий
маданиятини намойиш этишни ҳам талаб қилади. Юқоридаги масалаларни
тушиниш, уларнинг мақсади, ривожланиш тенденцияларининг кадрлар
тафаккуридаги
ифодаси,
университетдаги
таълим
жараёнини
янада
такомиллаштириш, унинг самарадорлигини таъминлаш учун профессорўқитувчиларнинг малакасини ошириш, ўқув жараёнини халқаро талаблар
даражасида ташкил қилиш вазифасини вужудга келтирди.
Олий
ўқув
юртларида
Ўзбекистон
Республикасини
янада
ривожлантиришнинг ҳаракатлар стратегиясини бўлажак бакалавр ва магистрлар
томонидан мустақил фан сифатида ўрганилиши ва шу муносбат билан малакали
кадрлар тайёрлашни такомиллаштириш зарурияти, ушбу фаолиятнинг фуқоралик
жамияти ривожланишидаги амалий аҳамияти, рақоботбардош кадрларга бўлган
ижтимоий-иқтисодий талабнинг жамиятда ошиб бораётганлиги билан билан
белгиланади. Янги тараққиёт босқичи даврида, бўлажак бакалавр ва магистрларнинг
илмий, маънавий салоҳиятига нисбатан ижтимоий-иқтисодий талаб кучайди, олий
таълим тизимида тайёрланаётган малакали кадрларнинг рақоботбардошлигига,
малакавий компетенциясига ижтимоий, иқтисодий, халқаро тизимларда эҳтиёж
ошди. Шунингдек тайёрланаётган баклаврлар ва магистрлар малакавий қобиляти,

аҳлоқий маданияти мазмуни, ушбу инсоний хислатларнинг амалиётдаги
кўринишлари, кадрлар фаолиятида намоён бўлиши демократик ислоҳотлар
кесимида амалий аҳамият касб этаётганлигидир.
Ўзбекистон Республикасининг янги ривожланиш босқичида халқаро
мунособатлар,
халқаро
савдо
алоқалари
кенгайганлиги,
мамлакатга
инвестицияларни жалб этиш кўламининг кўпайганлиги, давлатлараро маданий
алоқалар, ахборот алмашуви, қўшма корхоналар субъектлари орасидаги ўзаро
ҳамкорликнинг янги босқичга кирганлиги, халқ дипломатиясининг юксак даражага
кўтарилганлиги ҳам университетларда тайёрланаётган кадрларнинг умимий
салоҳияти, ахлоқий, маънавий, сиёсий маданияти мазмунига янги талабларни
қўймоқда.
Мамлакатимизда
ОТМлар сонининг
кўпайганлиги,
шу
жумладан
ривожланган мамлакатлар етакчи университетлари филиалларининг, қўшма
факультетларининг
мамлакатимиз
пойтахтида,
вилоятлар
марказларида
очилаётганлиги, улар орасида бакалавр ва магистрлар тайёрлашдаги рақоботни
кучайтирди. Шунингдек, кадрлар тайёрлаш учун зарур бўлган уриверситетлар
ўртасидаги рақоботбардошлик рейтинги даражаси, профессор ўқитувчиларнинг
илмий салоҳиятига ижтимоий талабни оширди. Ўзбекистон
Республикаси
Президенти таъкидлайдики: “... нодавлат таълим масканлари сонини кўпайтириб,
соҳага юқори малакали кадрларни жалб этиш ва рақобатни кучайтириш лозим”
[2.3.]. Бундай рақобат муҳитида тайёрланаётган кадрларнинг малакаси, толерантлик
дунёқараши ва шаклланган аҳлоқий, сиёсий маданияти юқорилиги даражаси иш
берувчилар томонидан баҳоланмоқда. Ўзбекистон республикаси президенти
таъкидлайдики, “олийтаълим тизимида янги, замонавий билим маскалари,
жумладан нуфузли хорижий университетларнинг филиаллари ташкил этилиб, соҳа
фаолияти тубдан такомиллаштирилмоқда”[1.4.].
Шунингдек, талабаларнинг ахлоқий маданияти юксалишини таъминлашга
қаратилган Ҳаракатлар стратегиясини ўқитиш, бошқа ижтимоий фанлар доирасида
унинг ўзига хос хусусиятларини тадқиқ қилиш жараёни муҳим назарий,
методологик ва амалий аҳамият касб этади. Талабалар ушбу предметни
ўрганишлари натижасида Ўзбекистон Республикаси Президенти Ш.М.Мирзиёе
асарлари, фармонлари ва қарорларининг асосий мазмуни, тарихий аҳамияти билан
танишадилар [1.7.]. Шунингдек мазкур курсни ўрганиш жараёнида бўлажак
мутахасислар Ўзбекистон Республикасини 2017-2021 йиллардаги ривожланиш
тенденциялари, мамлакат иқтисодий, ижтимоий тараққиётининг муҳим
жабҳаларининг инсон манфаатларига мос равишда ривожланаётганлигини
тушуниб олади, мамлакат раҳбари томонидан қўйилган аниқ вазифаларни амалга
ошириш учун чуқур, махсус билимларга эга бўлиш заруриятини англайди [2.6.].
Ҳаракатлар стратегиясини ўрганиш туфайли талабалар онгида мамлакатимизда
ҳукмронлик қилаётган тинчликнинг, осойишталик ва яратувчилик кайфияти,
бевосита фуқоралик жамияти ривожланиши ва инсоннинг яратувчилик фаолияти
билан боғлиқлигига амин бўлади. Бўлажак мутахасисларга ҳаракатлар стратегияси
доирасида миллиллатлараро тотувлик, маданий алоқалардаги ҳамфикрлилик, яхши

қўшничилик, халқаро савдо мунособатлардаги уйғунликни таъминлаш лозимлиги
таъкидланади.
Таъкидлаш лозимки, Ҳаракатлар стратегиясини мустақил ўрганишниши
бўлажак бакалавр ва магистрларда иқтимоий иқтисодий йўналишдаги
ислоҳатларнинг бош масалларидан бири, яъни инсон омили, шахснинг амалдаги
қонунларга, ислоҳатлар кўламини кенгайтиришга қаратилган қарорларга
ҳурматини оширишларига сабаб бўлади, уларнинг амалиётда бажарилишида
бакалавр ва магистрларнинг ижтимоий-иқтисодий ҳаётдаги ўрнини англашларида
ҳам муҳим амалий аҳамият касб этади.
Фуқоралик жамияти ривожланиши шароитида олий ўқув юртларида
ҳаракатлар стратегиясни янги педагогик технологиялар асосида
ўқитиш ва
мамлакатимизда олиб борилаётган яратувчилик мазмундаги ислоҳатлар кўлами
билан танишиши натижасида бўлажак мутахасислар жамиятда коррупцияга,
маҳаллийчилик, ахлоқсизлик кўринишларига қарши олиб борилаётган ишлар
кўлами билан танишади, натижада уларнинг иқтисодий (тадбиркорлик кўникма),
ахлоқий, ҳуқуқий, ҳамда сиёсий маданияларини юксалиши жараёни рўй беради.
Ҳозирги даврда Ўзбекистон Республикаси халқаро нуфузининг тобора ошиб
бораётганлиги, мамлакатимизнинг яқин келажакда ривожланган демократик
давлатларнинг қаторидан муносиб ўрин олиш концепцияси бевосита юқори
малакали мутахасислар корпуси фаолиятига боғлиқ, бу жараён ўз навбатида
малакали кадрларга бўлган ижтимоий талабни оширди.
Ўзбекистон Республикаси Президенти қайд қилганидек, “Мамлакатимизда олий
ўқув юртлари орасида иқтидорли талабаларни ўқишга жалб этиш, уларни олий
ўқув юртида тайёрланаётган мутахасисликларга қизиқтириш, танлаб олиш учун
жиддий ҳаракат бошланди. Бундай шароитда профессор ўқитувчилардан ҳам
мунтазам илмий, услубий маҳоратини ошириш, кечаги кунги, эски ахбортлар
базасидан воз кечишни талаб қилади.” Шунингдек, мазкур жараён ижтимоий
фанлар ўқитувчилари малакасини оширишини янги давр талаблари даражасида
ташкил этиш заруриятини вужудга келтирди.
Ҳарактлар стратегиясини ўрганиш талабларидан келиб чиқиб, янги педагогик
ва ахборот-коммуникация технологиялардан самарали фойдаланиб, ўқитиш учун
зарур бўлган дарслик ва ўқув қўлланмаларининг янги авлодини вужудга келтириш,
уларни такомиллаштириш даркор. Шунинг учун талабаларга этарли даражада ўқув
материалларини кўпайтириш имкониятларини излаб топиш, олий ўқув юрти
ҳузуридаги ахборот ресурс марказлари ва босмахоналар фаолиятини ҳам
такомиллаштириш лозим. Шунингдек, хорижий талабалар, рус тилида таълим
оладиган бакалавр ва магистрантлар учун мўлжалланган, рус ва инглиз тилидаги
материалларни, дарслик ва ўқув қўлланмаларини тайёрлаш, этарлик нусхада чоп
этиш мақсадга мувофиқ.
Таъкидлаш лозимки, ҳаракатлар стратегиясини ўқитилишида замонавий
педагогик технологиялардан ўқув жараёнида самарали фойдаланиш ҳар бир
педагогнинг асосий вазифаси ҳисобланади ва шу муносбат билан мавжуд ўқув
методик мажмуанинг мунтазам такомиллаштирилиши лозим. Ушбу жараёнда
Ўзбекистон Республикаси Президентининг асарлари, янги фармон ва қарорларини

ўқув материаллари таркибига киритиш ўтказилаётган маъруза, амалий, семинар
машғулотларида фойдаланиш дарсларнинг илмий савиясини оширади,
талабаларнинг ўтказилаётган ижтимоий, иқтисодий ислоҳатлар мазмунини,
мақсади ва асосий йўналишларини англашларига ёрдам қилади. Ўқув
материаллари
мазмунининг
тобора
чуқурлаштириш,
талабаларнинг
мамлакатимизда олиб борилаётган модернизациялаш жараёни, ислоҳатларга
инновацион ёндашувнинг назарий ва амалий қирраларини англашларини
таъминлайди. Университет таълимида ўқув жараёнининг тобора инновацион
характерга эга бўлаётганлиги, унга халқаро ҳамжамиятда қўлга киритилган
усулларнинг мунтазам жорий қилинаётганлигидан ҳар бир педагогнинг хабардор
бўлиши рақоботбардош мутахасислар тайёрлашдаги муҳим омиллардан бири
ҳисобланади.
Ҳаракатлар
стратегиясини
ўрганиш
жараёнида
бўлажак
мутахасисларнинг жамиятдаги тобора чуқурлашаётган демократик ислоҳатлар,
плюрализм, ошкоралик, халқ фикрини билишга интилиш, ижтимоий ёрдам каби
хусусиятларнинг шаклланиши ҳам содир бўлади.
Хулоса ўрнида қайд этиш лозимки, талабаларнинг толерантлик, ахлоқий,
маънавий, иқтисодий маданиятини юксалтиришда ҳаракатлар стратегиясининг
юқори малакали профессор-ўқитувчилар томонидан ўтказилиши ҳам муҳим
омиллардан биридир. Шу мунособат билан қуйидаги таклиф ва тавсиялар таклиф
этилмоқда.
Профессор-ўқитувчиларнинг илмий-педагогик маҳорати ўқув жараёнини ва
провард натижада малакали бакалавр ва магистрларнинг келажакда ижтимоий,
иқтисодий тизимларда муносиб ўрин эгаллашларини ҳам таъминлайди.
Ҳаракатлар стратегияси мазмунини ва унинг амалиётдаги ижросини талабалар
томонидан ўрганилишида, уларнинг мустақил тайёргарлиги, ахборот-ресурс
марказлари имкониятларидан, ушбу мавзу доирасида чоп этилаётган илмий
мақолалар, монографиялар, ўтказилаётган илмий конференция материалларини
мустақил ўрганиш ҳам, бўлажак малакали кадрларда толерантлик, ахлоқий,
иқтисодий маданиятини, касбий (тадбиркорликка йўналтирилган) малакасини
шакллантиришга ёрдам беради. Шунингдек, бозор иқтисодиёти муносбатларининг
тобор чуқурлашуви, кенгайиб бориш жараёни бўлажак кадрларда маънавий,
ахлоқий, иқтисодий бағрикенглик маданияти қирраларининг
юксалтиришга
алоҳида эътибор бериш вазифасини ҳам вужудга келтиради.
Ҳаракатлар стратегиясини юқори малакали мутахассислар томонидан, олий
ўқув юртида эамонавий асосда жиҳозланган, энг сўнги талабларга мос келадиган
ўқув аудиторияларида, янги педагогик технологиялардан самарали фойдаланилган,
пухта тайёргарлик кўрилган ҳолда ўтказиш мақсадга мувофиқ.
Олий таълимдаги амалаг оширилаётган чуқур ислоҳатлар туфайли илмий
муаммо ечимининг асосий омилларидан яна бири талабалар мустақил ишининг
юқори услубий даражада, ахборот-ресурс маркази, кафедра профессор
ўқитувчилари ва талабаларнинг ижодий ҳамкорлигида ташкил этилишидир. Бу
борада маслаҳат дарсларини мунтазам ташкил этиш учун кафедра аъзоларининг
электрон адреси, почтасидан талабалар фойдаланиши учун барча имкониятларни
вужудга келтириш лозим. Профессор-ўқитувчи ва техник ходимлар томонидан,

ўтказилаётган дарсларга пухта ташкилий тайёргарлик ҳам уларнинг юқори
савиясини таъминлайдиган муҳим омиллардан биридир.
Ҳозирги даврда, олий таълим ривожининг ўзига хос хусусиятидан бири,
мамлакатимизда хусусий олий ўқув юртлари тизимининг жадал ривожлана
бошлаганлиги билан характерланади. Бу жараён ўз навбатида республикамизда
мавжуд олдий ўқув юртлари ва
қўшма факультетлар, етакчи хорижий
университетлар филиаллари, янгидан ташкил этилган хорижий хусусий
университетлар билан кадрлар тайёрлаш ишида рақобот муҳитини шакллантирди.
Бу жараён натижасида нафақат талабалар ўқитилиши, балким малакали, ўз
мутахасислигини, хорижий тилларни яхши биладиган, хорижий журналларда,
рейтинги юқори бўлган нашрларда илмий ишларини, монография ва
мақолаларини чоп этган профессор ўқитувчилар учун янги иш жойлари
имкониятлари кенгайади, улар орасида рақобот муҳити вужудга келади..
Ҳаракатлар стратегиясининг малакатимиз тараққиётидаги аҳамияти ва жаҳон
ҳамжамиятидаги алоҳида ўрнига эътибор бериш, халқимизнинг жаҳон
цвилизацияси ривожига қўшаётган бевосита ҳиссасининг, ёшларимизнинг
интелектуал салоҳияти, илм фан, спорт, иқтисодиётда қўлга киритаётган
ютуқларининг халқаро ҳамжамият вакиллари, жамиятшунос олимлар, сиёсатчилар,
иқтисодчилар, социологлар томонидан эътирофини, таҳлилини яққол мисоллар
билан талабаларга намойиш этиш мақсадга мувофиқ. Ҳаракатлар стратегияси
мазмунини талабаларга тушинтиришда, унинг илмий ижодий ривожлантирилиши
сифатида, Ўзбекистон Республикаси Президенти Ш.М.Мирзиёев томонидан 2019
йил март ойида илгари сурилган бешустивор ташаббус мазмуни ва вазифалари
билан боғлаш бўлажак мутахасислар учун муҳим аҳамиятга эга.[1.5.].
Ҳаракатлар стратегияси фанини унга тегишли материалларни бўлажак
мутахасисларга ўқитишда олий ўқув юртида тайёрланаётган мутахасислик ва
ихтисосликлар мазмуни ва моҳиятига боғлаб ўрганиш, ушбу жараёнда янги, илғор
педагогик технологиялардан, халқаро фондлар, нодавлат нотижорат ташкилотлар,
сиёсий партиялар, илмий-тадқиқот институтлари таҳлилий материаллари,
социологик тадқиқотлар натижаларидан, давлат ташкилотлари хабарномалари,
тадбиркорлик фаолияти субъектлари илғор тажрибаларидан, хулосаларидан
самарали фойдаланиш мақсадга мувофиқ.

